
యాజుషీ మృత్యులాఙ్గూలవిద్యోపనిషత్

ఓం సహనావవతు ॥ సహనౌభునక్తు ॥
సహ వీర్యం కరవావహై ॥
తేజస్వినావధీతమస్తు మా విద్విషావహై ॥
ఓం శాంతిః । శాంతిః ॥ శాంతిః ॥।
ఓం ఏకదా మహాకైలాసే  సుఖాసీనం మహాదేవముపగమ్య ప్రణిపత్య
భో భగవన్ మృత్యులాఙ్గూలవిద్యామనుబ్రూహీత్యువాచ   వసిష్ఠః  ।
అథాహ భగవాన్మహాదేవో మృత్యులాఙ్గులవిద్యాం  వక్ష్యామీతి ।
మృత్యోస్సమయావబోధనాత్ మృత్యులాఙ్గులమిత్యుచ్యతే  ।
అస్యాః శ్రీమృత్యులాఙ్గూలవిద్యాయాః   ఉలూకనాఙ్గనో  భగవానృషిః ।
అనుష్టుప్ఛన్దః   ।మృత్యులాఙ్గూలో  దేవతా । క్లామిత్యాదిన్యాసాః  ।
॥ధ్యానమ్ ॥
నీలపర్వతసఙ్కాశ రుద్రకోపసముద్భవ  ।
కాలదణ్డధర  శ్రీమన్వైవస్వత   నమోఽస్తు తే ॥
అథాతోయోగవిన్యాసో మధువాదినీ అహఙ్కారో నాహఙ్కారస్య ॥
ఋతఁ సత్యం పరం బ్రహ్మ  పురుషం కృష్ణ పిఙ్గలమ్  ।
ఊధ్వరేతం విరూపాక్షం విశ్వరూపాయ వై నమో నమః ॥
లమిత్యాదిపఞ్చపూజా ।
ఇయం విద్యా సాయమ్ప్రాతః సన్ధ్యయోరుపస్థానాత్పూర్వం 
విస్తృతాఙ్గుష్ఠతర్జనీముద్రయా     సవ్యం పాణిం భూమౌ విన్యస్య
దక్షిణాభిముఖం శిష్టైర్జప్యతే   ।స్వాన్త్యకాల జ్ఞానమపి
సుకరమస్యా జపానుష్ఠానేన  ఇత్యప్యాహుశ్చ మాన్త్రికాః  ॥
॥మూలమన్త్రః  ॥

ఓం నమో భగవతే ఉమాపతయే వరవృషభ ఫేనకపోలాయ
పశుపతయే నమో నమః ॥
ఇతి స్మృతే మృత్యులాఙ్గూలే  బ్రహ్మహాఽబ్రహ్మహా   భవతి ।
స్వర్ణస్తేయీ   అస్తేయీ భవతి ।సురాపాయీ అపాయీ భవతి ।
గురుతల్పగామీ అగామీ భవతి । అబ్రహ్మచారీ  సుబ్రహ్మచారీ  భవతి ।
ఏకవారేణ జపిత్వా అష్టోత్తర   శతసహస్రలక్ష  గాయత్రీ జప ఫలాని భవన్తి ।
అష్టౌ బ్రాహ్మణాన్  సమ్యక్గ్రాహయిత్వా - బ్రహ్మ  లోకమవాప్రోతి  ।
యది కశ్చిన్న బ్రూయాత్  -కుష్ఠీ కునఖీ భవతి ।
దీయమానో న గృహ్ణీయాత్  అన్ధో భవతి । షడ్భిర్మాసైః  ప్రముచ్యతే  ।
స్త్రీణాం యోనౌ -అహరహః ప్రయుఞ్జానః   సర్వాత్పాపాత్పూతో భవతి ।
మృత్యుః ప్రీయతామ్  ।మృత్యుర్నీలకణ్ఠః  । అపరిమితమాయుర్భవతి ।
శతవర్షాణి  జీవన్తి । నశ్యతి మన్త్రో నశ్యతి తన్త్రో నశ్యతి యన్త్రః  ।
న చ పునరావృత్యా ।యది పునరావృత్యా ఋషీణాం కులే మహామేధావీ భవతి ।
ఇత్యాహ భగవాన్మహాదేవో వసిష్ఠాయేత్యుపనిషత్  ॥
ఓం సహనావవతు ॥ సహనౌభునక్తు ॥
సహ వీర్యం కరవావహై ॥
తేజస్వినావధీతమస్తు మా విద్విషావహై ॥
ఓం శాంతిః । శాంతిః ॥ శాంతిః ॥।

